
Осыдан бес жыл бұрын білім беру ұйымдарының оқу жүйесінде ұрпақтың рухани бірлігі мен сабақтастығын үйлестіруге және жастарды отаншылдық  рухта тәрбиелеуге бағытталған жаңа бағдарламаларды енгізу қажеттілігі туындады. Соның нәтижесінде М.Қозыбаев атынғдағы СҚМУ-да Қазақстан халқы Ассамблеясы кафедрасы құрылған болатын. Бүгінде бұл кафедра "Рухани жаңғыру" бағдарламасы аясында ауқымды жұмыстар атқарып, жастардың патриоттық сезімін оятуға үлес қосуда.
Қазақстан халқы Ассамблеясы кафедрасының басты мақсаты -жастарды қоғамдық келісімді, азаматтық бірегейлікті сақтауға жұмылдыру. Оның жұмысын үйлестіру барысында студенттермен тығыз қарым-қатынас орнату маңызды.
Бізге пікірлестер командасын құру қажет болды. Осы мақсатта университеттің профессорлық-оқытушылық құрамының ғылыми қызметі туралы мәліметтер жи-нақталды. Нәтижесінде ғылыми-әдістемелік бірлестік құрылды. Оған студенттер мен өзге де білім беру мекемелерінің, қоғамдық және этномәдени бірлестіктердің өкілдері мүше. Бірлік пен берекені паш еткен біздің кафедра түрі басқа болса да тілегі бір жандарды бір арнаға тоғыстырып, жастардың бойына ұлттық тәрбие сіңіруде. Кафедра жетекшісі Людмила Гривенная жұмысты үйлестірудің тиімді тетіктерін қарастырып, республикалық және халықаралық форумдарға белсене қатысады.
Жұмыс  барысында бірлестік мүшелері әдістемелік әдебиеттерді, "Этно-конфессиялық  келісімнің  қазақстандық үлгісі", "Медиация негіздері", "Қазіргі қоғамдағы  дін", "Мәңгілік Ел құндылықтары", "Қазақтану" сияқты тағы басқа заманауи дәрістік және факультативтік  курстарды әзірледі. Сондай-ақ, біз діни экстремизм мен терроризмнің алдын алу бойынша жастар арасында көп жұмыс жүргіземіз. Осы бағытта оқытушыларымыз бен студенттеріміз ғылыми жобалар қорғады. Жастарды патриотизм рухында тәрбиелейтін іс-шаралар да жиі ұйымдастырылатынын атап өткен жөн.
Бүгінгі күні елуге жуық әдістемелік құрал әзірленді. Сондай-ақ, ақпараттық анықтамалар, жинақтар, ғылыми-әдістемелік семинарлардың материалдары, студенттердің шығармашылық жұмыстарының жинақтары басылымға ұсынылады.
Біздің ұмтылысымызға облыстық әкімдік пен Қазақстан халқы облыстық ассамблеясы тарапынан жан-жақты қолдау бар. Этномәдени орталықтар мен білім беру ұйымдары, облыстық мұражай бірлестігімен де әріптестік қарым-қатынастамыз. Еліміздегі және Ресей, Украина, Молдова, Беларусь, Түркия, Өзбекстан, АҚШ, Канададағы халықаралық ұйымдармен тығыз байланыс орнаттық.
Алдағы уақытта Тұңғыш Президентіміз Нұрсұлтан Назарбаевтың "Болашаққа бағдар: рухани жаңғыру" бағдарламалық мақаласының жалғасы болып табылатын "Ұлы даланың жеті қыры" деп аталатын мақаласынан туындайтын міндеттер аясында студенттердің ғылыми-зерттеу жұмыстары мен "қазақ тіліндегі 100 жаңа оқулық" жобасы бойынша үздік бейнедәріс байқауларын ұйымдастыру жоспарлануда. Өзге де тақырыптар бойынша онлайн баспасөз конференцияларын өткізу ойда бар.
Қазір білім ордасында "Серпін-2050" бағдарламасымен еліміздің оңтүстік өңірлерінен келген студенттер білім алуда. Қатарға қосылған білім алушыларды өңірімізге бейімдеуде де кафедра мамандарының атқарып отырған жұмысы орасан.

